 SPOMENIK PRIRODE „TAJAN“

Skuoština ZDK donijela je Zakon o proglašenju Spomenika prirode Tajan, koji se prostire na površini od 3510 hektara, od čega na području Zavidovića 2681 hektar, a Kaknja 910 hektara. Prvi Spomenik prirode na području ZDK obuhvatio je brojne prirodne, arheološke, speleološke lokalitete i paleontološke nalaze, endemske biljke i faunu, među kojima su kanjoni Mašice, Suhe i Duboke Tajašnice, jame Atom i Javor, Omladinska jama i Lukina pećina, jezero na Mašici, Mašićka stijena, kameni mostovi sa pećinama....

Ovim Zakonom proglašava se Spomenik prirode „Tajan“ kao kategorija zaštićenog područja i određuju granice obuhvata, katastarske općine s katastrskim česticama zaštitne zone, osnovne vrijednosti zaštićenog područja, mjere zaštite, intrvencije u zaštićenom području, korištenje prirodnih vrijednosti, upravljanje, finansiranje, te nadzor nad primjenom Zakona. Zakonom se obezbjeđuje očuvanje brojnih prirodnih, pejzažnih, hidroloških, speleoloških, paleontoloških, edukativnih, naučnih i ekonomskih vrijednosti, te usklađivanje vrijednosti sa zaštitom, korištenjem i razvojem područja.



Dvije zaštićene zone Spomenika prirode „Tajan“ obuhvataju kanjone Mašice, Suhe i Duboke Tajašnice, Speleološke objekte Jama „Atom“, Jama „Javor“, „Omladinska jama“ i „Lukina pećimna“, te jezero na Mašici, Mašićku stijenu, Kamene mostove s pećinama, paleontološke lokalitete, arheološke lokalitete, šume i geološku raznolikost, endemske biljke i faunu.


Park prirode nije obuhvatio područje Lastavice, kako je bilo predviđeno nacrtom zakona, a iz Vlade ZDK je najavljeno da će ovo područje biti posebno tretirano. 
Spomenikom će upravaljati Šumsko-privredno društvo ZDK, sa sjedištem u Zavidovićima. Između ostalog, razvojni ciljevi uključuju mogućnost za naučna istraživanja, razvoj turizma i rekreacije, te poboljšanje socijalnih i ekonomskih uslova lokalnog stanovništva u okruženju Spomenika prirode.

Planina Tajan okružena je gradovima: Zenica, Zavidovići, Kakanj, Žepče i Vareš. Njena nadmorska visina iznosi 1297m i izuzetno je bogata prirodnim vrijednostima počev od kanjona, speleoloških objekata, jezera, prirodnih kamenih mostova sa pećinama, florom i faunom i paleontološkim nalazima. Zbog ovih izuzetnih osobina područje planine Tajan je proglašeno „Spomenikom prirode“.

